
1.UVOD 
Evropska unija je regionalna organizacija europskih država kroz koju članice ostvaruju zajedničke ciljeve 
kao što su uravnotežen privredni i društveni razvoj, visoki nivo zaposlenosti, te zaštita prava i interesa 
građana. 
Integraciju je započelo šest europskih država: Belgija, Francuska, Italija, Luksemburg, Holandija i 
Njemačka. Godine 1973. pridružile su im se Danska, Irska i Velika Britanija. Grčka postaje članica 1981., 
a Portugal i Španija 1986. Do četvrtog proširenja došlo je 1995. kada su članice EU postale Austrija, 
Finska i Švedska. 
Najveće, i zaista istorijsko, proširenje ostvareno je 2004. godine. U Uniju je ušlo čak deset novih država, 
među njima osam bivših komunističkih država. Članice su postale: Kipar, Češka, Estonija, Latvija, 
Litvanija, Mađarska, Malta, Poljska, Slovačka i Slovenija. Širenje članstva EU time nije završeno. EU je 
otvorena za članstvo svim europskim državama koje poštuju evropske vrijednosti - slobodu, demokratiju, 
ljudska prava i temeljne slobode, te vladavinu prava. 
Ovaj seminarski rad ce detaljnije da govori o jednoj instituciji EU-Evropskoj komisiji. 
. 
2. INSTITUCIJE EVROPSKE UNIJE 
U postupak odlučivanja na evropskom nivou uključne su tri najvažnije institucije: 
Evropski parlament, čiji članovi predstavljaju građane EU a biraju se na neposrednim nacionalnim 
izborima. 
Vijeće EU, koje predstavlja interese svake od država članica pojedinačno. 
Evropska komisija, koja zastupa interese Unije I ima ulogu "čuvarice Osnivačkih ugovora". 
Ključnu ulogu imaju i dvije institucije utemeljene Osnivačkim ugovorima: Evropski sud, koji brani i nadzire 
sprovođenje evropskoga prava, i Revizorski sud, koji nadzire i provjerava pravilnost i transparentnost 
finansiranja aktivnosti Zajednice. 
Osim spomenutih institucija, postoji i niz drugih tijela i agencija u Uniji: 
Evropski ombudsmen 
Evropski supervizor zaštite podataka 
Finansijska tijela (evropska središnja banka, evropska investicijska banka I evropski investicijski fond) 
Savjetodavna tijela (evropski privredni I socijalni odbor, odbor regija) 
Međuinsitucionalna tijela 
razne agencije... 
U načelu, Komisija daje prijedloge novih zakonodavnih akata, dok Parlament i Vijeće odlučuju o njihovom 
prihvatanju ili odbacivanju. 
EVROPSKA KOMISIJA 
Evropska komisija je političko i glavno izvršno tijelo Evropske unije. Naziva se često i Vladom EU. 
Evropska komisija zamišljena je kao tijelo koje djeluje tako da je odlučivanje u njemu nezavisno od volje 
države članica (nadnacionalni karakter). Zajedno s Evropskim parlamentom i Vijećem Europske Unije, čini 
tri glavne institucije koje vode Europsku uniju. 

